
బ్రబలు నత్యంతబాలశలాటుసంజ్ఞ మనును శుష్కశలాటునామంబు వట్టు

వరు గనంగను బీజాఖ్య పరఁగు విత్తు విత్తనము గింజ గిజ రన వెలయు నీశ.

	సీ.	
పేసె మనంగను బేసాఖ్య విలసిల్లుఁ బసురు పస రనంగ స్వరస మొప్పుఁ

బసరుమొగ్గ యనంగఁ బసిమొగ్గ యనఁగను క్షారకనామ మై మీఱును నన

యనఁగను గోరకం బమరుఁ గుచ్చన గుత్తి యన గువి యనఁగ గుచ్ఛాఖ్య దనరు

మొగ్గన మొగడన ముకుళంబు దగు నొప్పుఁ బూ పూవు పువ్వు పువు విరి యలరు

నా సుమం బగు బూఁదేనె నాఁగఁ బుష్పరసము పుప్పొడి యనఁగఁ బరాగ మొప్పు

ననితనిజదాస త్రిశిరఃపురాధివాస మూర్ధధృతగంగ శ్రీమాతృభూతలింగ.

	సీ.	
మొల్లలు మల్లెలు మొదలైనశబ్దము ల్బహుతను దముదుపుష్పముల దెలుపు

జొన్నలు రాగులు మున్నగు శబ్దము ల్బహుతను దమతమఫలము లగును

గంద పసుపు మొదల్గాఁగలయవి యేకవచన మై నిజమూలవాచ్యము లగు

గంజాయి మొదలుగాఁ గలిగినయవియెల్లఁ బత్త్రసమాఖ్యలై పరఁగుచుండు

నంగు లగువృక్షముల పేరు లంగములుగఁ బత్త్రఫలపుష్పములయందుఁ బరఁగుచుండు

నవలఁ జెప్పెద వృక్షభేదాఖ్య లెల్ల భూషితభుజంగ శ్రీమాతృభూతలింగ.

	సీ.	
రావియం చనఁ గుంజరాశన మగు గంగరావియం చనఁగను బ్రహ్మదారు

వెలఁగయం చనఁగఁ గపిత్థంబు చెలువగు నత్తి మేడి యనంగ నవు నుదుంబ

రంబు కాకోదుంబరంబు మీఱును గాకి మేడియం చన బొమ్మమేడి యనఁగఁ

గపురపుటనఁటి నాఁగాను నేడాకుల యనంటినా సప్తపర్ణాఖ్య దనరు

రేల యం చనఁ బరఁగునారేవతంబు నిమ్మయం చనఁగా జంభలమ్మ దోఁచు

నదియె గొప్పైన గజనిమ్మ యనఁగఁ దగును భూషికభుజంగ శ్రీమాతృభూతలింగ.

	సీ.	
వరుణనామము లులిమిరి యన మొగలింగ నాఁగ నిసుకమ్రాను నాఁగఁ దనరుఁ

బొన్నయం చనఁగను బున్నాగమౌ సుర పున్నాగ మౌ సురపొన్న యనఁగ

వారిజమం చన బారిజమం చనఁ బారిభద్రాఖ్యయై మీఱు నెమ్మి

యన నేమిసంజ్ఞయౌ నంబాళ మనఁగను నామ్రాతకాఖ్యయై యలరు నిప్ప

యన మధూకంబు నీరిప్ప యన మధూలక మగుఁ దగు గోను గోఁ గనఁగను సుపీలు

కందరాళము కొండగోఁ గనఁగఁ గొండ గో ననఁగఁ బరఁగుఁ ద్రిశిరఃకుధరనిలయ.

	సీ.	
ఊడుగు నాగను నొప్పు నంకోలంబు నెగడుఁ గింశుకము మోదుగ యనంగఁ

బ్రబ్బ ప్రబ్బలి యనఁ బరఁగు వేతనసంజ్ఞ శిగ్రువు మునగ నాఁ జెలఁగుచుండు

మధుశిగ్రునామమై మను నెఱ్ఱముగ తినయ్యమునగ యనఁగ గారుమునగ యన

వనశిగ్రు నామమై తనరుఁ గుంకు డనంగ ఫేనిలసంజ్ఞ యౌ బిల్వ సంజ్ఞ

		 ఈ పేజీలో చివరి మార్పు 1 సెప్టెంబరు 2022న 03:46కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

